
Numri i lëndës: 2020:147128 

Datë: 26.12.2023 

Numri i dokumentit:     05119823 

P.nr.647/20  

NË EMËR TË POPULLIT  

 

GJYKATA THEMELORE NË MITROVICE – DEGA NE VUSHTRRI, Departamenti I 

përgjithshëm- Divizioni penal, gjyqtari i vetëm gjykues Ferki Xhaferi, me pjesëmarrjen e 

praktikantes Zana Krasnic Saraqi, në çështjen penale kundër të akuzuarit A.T nga V rr. “Sh.B”, nr. 

..., te cilin e mbron av. Veton Uka, për shkak të veprës penale Lëndim i lehtë trupor  nga neni 185 

par.2 lidhur me par.1 të KPRK-së, sipas aktakuzës së Prokurorisë Themelore në Mitrovicë-

Departamenti i Përgjithshëm PP.II.nr.712/20 e datës 12.10.2020, pas mbajtjes së shqyrtimit 

fillestar  më datë 15.12.2023, në prezencën e të akuzuarit dhe te dëmtuarit, po me atë date 

publikisht shpalli dhe me dt. 26.12.2023 përpiloi këtë:  

   

AKTGJYKIM 

 

I akuzuari: A.T, nga i ati R, e ëma R, e vajzërisë B, i lindur me date ... ne V, ku dhe tani jeton ne 

rr. “Sh.B”, nr..., me numër personal ...,  i pa pune, i martuar, prind i katër fëmijëve, ka te kryer 

shkollën e mesme, i gjendjes se mesme ekonomike, shqiptar, Shtetas i Republikës së Kosovës. 

 

ËSHTË FAJTOR  

 
-SEPSE: Me date 09.06.2020 rreth ore 09:11 ne V ne parkingun e kafeterisë “L” shkaktoi 

lëndime te lehta trupore personit tjetër me një mjet te përshtatshëm me shkakut lëndim te rënde 
trupor ose dëmtim te rende te shëndetit ne atë mënyre qe pas mosmarrëveshje dhe fjalosje 
paraprake me shufër metalike gjatësisë rreth 70cm, goditi te dëmtuarin E.Gj ne anën e majte te 
fytyrës dhe veshit dhe i shkaktoi si qe është konstatua ne konstatimin dhe mendimin e ekspertit 
mjekësor dr. Bergite Curri- Lëndim te lehtë trupor me dëmtime te përkohshme ne shëndet.  

 
 
- me çka ka  kryer veprën penale të Lëndim i lehte trupor nga neni 185 par. 2 lidhur 

me par.1 të KPRK-ës. 
 

Andaj Gjykata ne baze te nenit 17, 21, 38, 46, 48, 49, 69, 70 e 185 te KPRK-së dhe nenit 364, 449, 
462 te KPP-së i shqipton:  

 
DËNIM ME KUSHT 

 
Me te cilin te pandehurit i vërtetohet dënimi me burgim në kohëzgjatje prej (6) gjashtë muaj 

i cili dënim nuk do te ekzekutohet në periudhën verifikuese prej një viti ne qofte se i njëjti nuk 
kryen vepër tjetër penale.  

 
Koha e kaluar ne arrest shtëpiak dhe atë prej datës 09.06.2020 deri me date 07.08.2020, te 

pandehurit i është llogaritur në dënimin e shqiptuar. 

Pala e dëmtuar, E.Gj për ta realizuar kërkesën pasurore juridike udhëzohet në kontest civil.  

 

Detyrohet i  akuzuari qe ne emër te shpenzimeve e procedurës penale – paushallit gjyqësor te 

paguaj shumen prej 30 € dhe ne emër te taksës për kompensimin e viktimave te krimit te paguaj 

shumen prej 20€.  
 
Te gjitha këto ne afat prej 15 ditësh pas plotfuqishmërisë se këtij aktgjykimi.  

 

A r s y e t i m 

 

Prokuroria Themelore ne Mitrovice - Departamenti i Përgjithshëm, ka ngritur aktakuzën 

PP.II.nr.712/20 e datës 12.10.2020 kundër të akuzuarit A.T, për shkak të veprës penale lëndim i 

lehte trupor  nga neni 185 par.2  lidhur me par.1  të KPRK-ës. 

 
Kjo gjykate ne këtë çështje penale ka caktuar seancën e shqyrtim fillestar dt. 15.12.2023, ne te 
cilën ka qen prezent prokurori i shtetit Muharrem Prekazi, i pandehuri A.T, mbrojtësi i te 
pandehurit i caktuar sipas detyrës zyrtare av. Veton Uka  dhe i dëmtuari E.Gj.   
 

Pretendimet e palëve gjatë shqyrtimit fillestar  

 
I akuzuari pas konsultimeve te mjaftueshme me mbrojtësin, ka deklaruar se e pranon ne tërësi 
fajësinë sipas aktakuzës dhe ka shtuar se ka ndodh çka ka ndodhe, i vjen keq për atë qe ka ndodh, 
ka shtuar se e gjitha qe ka ndodh ka qen  e momentit, dhe se nuk ka pas diçka me përpara, te 
dëmtuarit i ka kërkuar falje edhe me njerëz sipas zakoneve, i dëmtuari e ka pranuar kërkim faljen 
dhe se janë qe 50 vite kojshi, si dhe se para këtij rasti kanë pasur raporte fqinjësore te mira. 
 
Pas pranimit te fajësisë, gjyqtari i vetëm gjykues edhe një here ka njoftuar te pandehurin me 

favoret dhe disfavoret te fajësisë dhe me dispozitat e KPRK-se, por edhe pas kësaj i pandehuri 

ka deklaruar se donë ta pranoj fajësinë ne mënyre vullnetare. 

 
Prokurori i shtetit lidhur me pranimin e fajësisë nga i pandehuri ka deklaruar se mbi bazën e 
deklarimit te të pandehurit, pas njoftimit paraprak nga ana e gjykatës, ne lidhje me benefitet dhe 
pasojat e pranimit te fajësisë, dhe pas konsultimeve me mbrojtësin e tij, pasi qe i njëjti ka kuptuar 
akuzën e cila rendon mbi te, i vetëdijshëm ne lidhje me ketë deklarim te pranimit te fajësisë, i cili 
është ne përputhje te plote me provat e shkresat e kësaj lende penale, nga këto arsye gjykatës 
konform dispozitës së nenit 242 te KPP-se, i  ka propozuar qe këtë deklarim mbi pranimin e fajësisë 
ta pranoje ne tërësi. Dhe shtoi se ne rast se gjykata e pranon ketë deklarim mbi pranimin e fajësisë, 
me rastin e përcaktimit te llojit dhe lartësisë se dënimit konform dispozitës se nenit 69 e lidhur me 
nenin 70 te KPRK-se te ketë parasysh rrethanat renduese dhe lehtësuese dhe pas vlerësimin te te 
gjitha këtyre, me qellim te arritjes se qëllimit te dënimit konform nenit 38 te KPRK-se, gjykatës i 
propozoj qe te shqiptoje një dënim adekuat.  
 
I dëmtuari lidhur me pranimin e fajësisë nga ana e te pandehurit deklaroi se i pandehuri ka dërguar 
njerëz për te i kërkuar falje, dhe se ne janë kojshi qe 50 vite, sipas bindjes se te dëmtuarit ka qene 
një moment palidhje shumë, tani janë pajtuar, pavarësisht se është shume i dëmtuar ne ketë rast, 
nuk kërkon kompensim demi.  
 
Mbrojtësi i te pandehurit lidhur me deklarimin për pranimin e fajësisë se te pandehurit ka deklaruar  
se pas konsultimeve me te mbrojturin tim i njëjti ka vendosur vullnetarisht, duke i ditur natyrën 
dhe pasojat e pranimit te fajësisë qe te beje pranimin e fajësisë ne ketë fazë te procedurës, prandaj 
ka propozuar gjykatës qe ta pranoj fajësinë. Po ashtu i ka propozuar gjykatës qe me rastin e 
shqiptimit te dënimit te marr për baze te gjitha benefitet qe tërheq akti i pranimit te fajësisë, te ketë 

parasysh edhe faktin se i mbrojturi me te dëmtuarin i kanë rregulluar raportet ne mes tyre, si dhe 
faktin se i mbrojturi është mbajtës i familjes. Nga te gjitha te cekurat me lartë i ka propozuar 
gjykatës qe ndaj te pandehurit te shqiptoj një dënim sa me te butë.  
 

Provat e vlerësuara nga gjykata 

Gjykata në procedurën e provave i ka administruar  provat si: raporti fillestar i incidentit me nr. te 

rastit 2020-BD-409 i datës 10.06.2020, raporti i oficerit  me date 09.06.2020, raporti i policit hetues 

dt. 09.06.2020, procesverbali mbi marrjen ne pyetje te dëshmitarit te dëmtuarit  me datë 

10.06.2020, procesverbali mbi marrjen ne pyetje te dyshuarit i datës 09.06.2020, foto-

dokumentacioni prej 9 shtojca, raporti nga qendra emergjente Vushtrri Spitali Sheikh Zayed i datës 

09.06.2020, raporti specialistik dt. 08.06.2020 si dhe shkresa te tjera te lendes. 

 

Bazuar në të lartcekurat, gjyqtari i vetëm gjykues ka vërtetuar gjendjen faktike se i pandehuri me 

dashje ka kryer veprën penale në kohën, vendin dhe mënyrën e përshkruar si në dispozitiv të 

këtij aktgjykimi.  Andaj, gjykata ka vendosur që të pandehurin ta shpall fajtor për kryerjen e 

veprës penale, ngase veprimet e të njëjtit përmbajnë të gjitha tiparet e kësaj vepre penale.  

Gjetjet e gjykatës lidhur me llojin dhe lartësinë e dënimit 

Me rastin e caktimit të llojit dhe lartësisë së dënimit gjykata duke u bazuar edhe ne dispozitat e 

nenit 38 dhe 69, 70, te KPRK-së, ka marrë parasysh por pa u kufizuar ne rrethanat lehtësuese si 

pranimin e fajësisë, faktin se i akuzuari ka shprehur keqardhje për veprën e kryer, nivelin e 

edukimit, si dhe gjendjen ekonomike te te pandehurit.   

 

Kodi Penal i Republikës se Kosovës  për veprën penale “Lëndim i lehtë trupor” nga neni 185 

par.1 si formë themelore te kësaj vepre penale ka paraparë se: neni 185 par 1. “Kushdo që 

personit tjetër i shkakton lëndim të lehtë trupor, i cili rezulton në: dëmtimin e përkohshëm ose 

dobësimin e një organi apo pjese te trupit te presonit tjetër; zvogëlimin e përkohshëm te aftësisë 

se personit tjetër për te punuar; shëmtimin përkohshëm te personit tjetër; ose dëmtimin e 

përkohshëm te shëndetit te personit tjetër, dënohet me gjobë ose me burgim deri në tre (3) vjet”. 

Kurse si formë e kualifikuar e kësaj vepre penale ne par 2, është paraparë se: Kur vepra penale 

nga paragrafi 1. i këtij neni kryhet me armë, mjet të rrezikshëm apo me ndonjë send tjetër që 

mund të shkaktojë lëndim të rëndë trupor ose dëmtim të rëndë të shëndetit, kryesi dënohet me 

burgim prej gjashtë (6) muaj deri në pesë (5) vjet.  Gjykata me rastin e caktimin te llojit dhe 

lartësisë se dënimit ka marre parasysh peshën e veprës penale te kryer nga i pandehuri dhe 

rrezikshmërinë shoqërore te veprës se kryer, andaj ka vlerësuar se dënimi i kushtëzuar si ne 

dispozitiv te këtij aktgjykimi është i mjaftueshëm për te arritur qëllimin e dënimit.   

  

Gjykata vlerësoi edhe rrethanat renduese si shkallën e përgjegjësisë penale, ndërsa rrethana te 

tjera renduese nuk gjeti. 

 

Gjykata çmon se dënimi i shqiptuar është i drejtë dhe i ligjshëm, në harmoni me shkallën e 

përgjegjësisë penale dhe intensitetin e rrezikimit apo dëmtimit të vlerës së mbrojtur. Së këndejmi 

me pranimin e gjitha këtyre rrethanave, nuk ka pasur vend që të pandehurit t’i shqiptohet dënim 

më i rëndë apo më i butë.  

 

Andaj, gjykata vlerësoi se edhe me këtë dënim me kusht, të shqiptuar ndaj të pandehurit do të 

arrihet qëllimi i dënimit si ne nenin 38 te KPRK-së, që të parandalojë kryerësin nga kryerja e 

veprave tjera penale në të ardhmen, të bëjë rehabilitimin në rastin konkret, që i pandehuri në të 

ardhmen të ketë kujdes të shtuar, që të mos bie në kundërshtim me ligjin, dhe t’i parandalojë 

personat e tjerë nga kryerja e veprave penale.  

 

Arsyet lidhur me shpenzimet e procedurës, dhe kërkesën pasurore juridike  

Vendimin për shpenzimet e procedurës penale gjykata e mori në bazë të nenit 449 par 2 nën par 

2.6 të KPP-së. Vendimi për udhëzimin e palës se dëmtuar ne kontest civil gjykata e mori bazuar 

ne dispozitat e nenit 462 te KPP-së.  

  

Nga të lartë cekurat e bazuar në nenin 364 të KPPK-së, gjykata vendosi si në dispozitiv të këtij 

aktgjykimi.   

                        GJYKATA THEMELORE  MITROVICË - DEGA NË VUSHTRRI 

Departamenti i Përgjithshëm – Divizioni Penal  

P.nr. 647/20, datë: 26.12.2023  

 

 Procesmbajtësja-praktikantja                                                      Gjyqtari i vetëm gjykues                                                                                                   

       Zana Krasnic Saraqi                                                                        Ferki Xhaferi                                                                                                                                                                                                                     

 

 

 

 

 

 

 

KËSHILLË JURIDIKE: Kundër këtij aktgjykimi është e lejuar e drejta në ankesë në afat prej 

30 ditësh nga dita e pranimit të këtij aktgjykimi. Gjykatës së Apelit në Prishtinë nëpërmes kësaj 

gjykate në kopje të mjaftueshme. 

